
 

 

 

 Ngaa Ra O Hune 
Ngaa ra o Hune ka ara te pakanga 
Ki roto o Waikato ka riro ko Te Rau 
Me taana hokowhitu 
Tuuria atu raa 
Te tatau o te whare o te hoariri 
Te tatau o te whare o te hoariri 
Me whakatupu ki te hua o te rengarenga 
Me whakapakaari ki te hua o te kawariki 
Rukuhia atu ra Te Moana a Kiwa 
E te iwi nui tonu kia manawa nui 
E te iwi nui tonu kia manawa nui 
Kupapa rapua te mea ngaro nei 
Ka hoki taatou ki runga ki ngaa tongi 
Hei kawe ia taatou ki runga ki te oranga 
Hei kawe ia taatou ki runga ki te oranga 
Hei kawe ia taatou ki runga ki te orange 
Tena Kawana whakapaua too kaha 
I whea koe i mua raa i taku tai oretanga 
Ka tukua e koe ka tutahangatia 
Ka ahei taua i te peka titoki 
Ka ahei taua i te peka titoki    

    

    

    

    

    

    



 

 

 

 

 

Ngaa Ra O Hune (continued) 

Autoro ki waho raa ka wheeke koe ahau 
E ka murumurua e maaua ki taku ipo 
Koia hoki tenei ngaa tongi o mua raa 
E ka murumurua e maaua ki taku ipo 
E ka murumurua e maaua ki taku ipo 
Me kore te rahui te pane he toitu 
E ka kamukamu ki ngaa mahi koia hoki 
Whatiwhati te kakau o te paipa kia poto 
Kia ngau kau ki te kohua koia hoki 
Kia ngau kau ki te kohua koia hoki 
Kaati nei e te iwi to kumekume roa 
Kei mau tatou i te ra whakawa 
I te ra whakawa i te ra whakawa 
I te ra whakawa o te Atua 
I te ra whakawa o te Atua 
Nau mai Kawana ki runga Waikato 
Whakatikahia ra to hara ki te iwi 
I riro whenua atu me hoki whenua mai 
I te ra o Matira kua hokia e 
I te ra o Matira kua hokia e 
Tairi te aroha ia ha ha 
Toro mai to ringa me aroha taua 
Aue Hi Aue Ha Aue Ai Aue 
Aue Ai Aue 
TiheiMauriora Hi! 
Naa Te Puea Herangi 

 


